
ARABAKO LURRALDE HISTORIKOKO ZERGA OSAGARRIA ONESTEN DUEN FORU ARAUAREN AURREPROIEKTUARI BURUZKO AURRETIAZKO KONTSULTA

Xedapen orokorrak egiteko prozedura onesten duen otsailaren 28ko 6/2023 Foru Dekretuaren 9. artikuluak ezarritakoaren arabera, arau-xedapenak egiteko prozeduran herritarren partaidetza hobetze aldera, jendaurreko kontsulta bat gauzatuko da goiburuan ageri denari buruzko aurreproiektua egin baino lehen. Izan ere, etorzikuneko arauaren eraginpeko herritarren eta erakunde adierazgarrienen iritzia jakin nahi da honako gai hauetan:

a) ekimenarekin konpondu nahi diren arazoak,
b) onesteko premia eta aukera,
c) arauaren helburuak,
d) egon daitezkeen ordezko konponbide arautuak eta ez-arautuak,
e) xedapenaren hartzaileak,

Aurrekoa betetzeko, honako kontsulta hau planteatzen zaie etorkizuneko arauaren eraginpeko herritarrei eta erakunde adierazgarrienei haien iritzia ezagutzeko, lurralde historiko honetan zerga osagarria arautuko duen araudi-esparrua zehaztu nahi baita.

Egokitzat jotzen duten herritarrek, erakundeek eta elkarteek beren iritziak helaraz ditzakete galdeketa honetan planteatzen diren alderdiei buruz abuztuaren 22ra arte honako helbide elektroniko hau erabiliz: “aurrezkontsultak@araba.eus”

	AURREKARIAK
	2022ko abenduaren 15eko Kontseiluaren 2022/2523 (EB) Zuzentarauaren bidez (gutxieneko zergapetze globala bermatzen du enpresa multinazionalen talde eta talde nazional handietarako Batasunean), Europar Batasunak Ekonomia Lankidetza eta Garapenerako Antolakundeak (ELGA) emandako gomendioak sartu zituen bere legedian. «Ekonomiaren digitalizazioaren ondoriozko erronka fiskalak - zerga-oinarriaren higaduraren aurkako eredu globalaren arauak (bigarren zutabea)» izeneko dokumentuan ageri dira gomendio horiek.
Elkar lotuta dauden bi arauren inguruan antolatzen da bigarren zutabe hori: errentak sartzeko erregela eta nahikoa zergapetu ez diren irabaziei buruzko erregela. «GloBE erregelak» deritze, eta horien arabera, «zerga osagarria» deritzan zerga-kuota gehigarri bat bildu behar zaie enpresa multinazional handiei benetako zerga-tasa ehuneko 15etik beherakoa denean jurisdikzio jakin batean.
Transposizioa egiteari buruz, zuzentarau horren 56. artikuluak aurreikusten zuen, alde batetik, estatu kideek 2023ko abenduaren 31 baino lehen jarriko zituztela indarrean zuzentarau horretan ezarritakoa betetzeko beharrezkoak ziren lege-, erregelamendu- eta administrazio-xedapenak, eta berehala jakinaraziko ziotela Batzordeari xedapen horien testua. Beste alde batetik, ezartzen zuen estatu kideek xedapen horiek aplikatuko zituztela 2023ko abenduaren 31z gero hasitako ekitaldi fiskaletan, zenbait arau zehatz izan ezik. Arau horiek nahikoa zergapetuta ez dauden irabaziei buruzko erregelaren gainekoak dira, eta 2024ko abenduaren 31az gero hasitako ekitaldietan aplikatu behar ziren.
2024ko abenduaren 21ean argitaratu zen Estatuko Aldizkari Ofizialean abenduaren 20ko 7/2024 Legea. Lege horren bidez, zerga osagarri bat ezartzen da honako hauek bermatzeko: talde multinazionalen eta talde nazional handien kasuan, gutxieneko zergapetze globala; finantza erakunde zehatzen kasuan, interes marjinen eta komisioen gaineko zerga; eta zigarreta elektrikoetarako likidoen eta tabakoarekin lotutako beste produktu batzuen gaineko zerga. Horrez gain, beste zerga-arau batzuk aldatzen ditu. 
Legea berandu onetsi denez, zuzentarauak ezartzen dituen betebeharrak ez betetzearen ondorioz izan daitezkeen eragozpenak saihesteko, Arabako Lurralde Historikoak onetsi zuen abenduaren 27ko 3/2024 Zerga Premiazko Araugintzako Dekretua, zerga osagarri baten aplikazioa onesten duena talde multinazionalei eta talde nazional handiei gutxieneko zergapetze maila globala bermatzeko, eta 2024ko abenduaren 30ean argitaratu zen ALHAOn.

	KONPONDU NAHI DIREN ARAZOAK
	Ekonomia-itunaren Batzorde Mistoak 2024ko abenduaren 23an adostu zituen konexio-puntuetatik abiatuta, zerga premiazko araugintzako dekretuak lurralde erkidean onetsitako araudira bidaltzen zuen itun egokia Ekonomia Itunean sartzen zen bitartean.
Zerga apirilaren 29ko 3/2025 Legearen bidez itundu zen. Aipatutako legeak Euskal Autonomia Erkidegoarekin Ekonomia Ituna onesten duen maiatzaren 23ko 12/2002 Legea aldatzen du, eta, ondorioz, orain Arabako Lurralde Historikoko zerga osagarria arautzeko araudia egin daiteke.

	ONESTEKO PREMIA ETA AUKERA
	Apirilaren 29ko 3/2025 Legeak 20 bis artikulua erantsi dio Ekonomia Itunari zerga osagarria arautzeko tributu itundu gisa, araudi autonomokoa, talde multinazional bateko edo talde nazional handi bateko parte diren zergadunei zuzendua, zergadunaren ordezkoari foru araudia aplikatu behar zaion kasuetarako –sozietateen gaineko zerga; edo, hala badagokio, ez-egoiliarren errentaren gaineko zerga–, baldin eta talde multinazionalak edo talde nazional handiak aldi berean bi talde fiskal baditu Espainiako lurraldean; bata kontsolidazio fiskalaren foru araubidearen mendekoa, eta bestea lurralde erkideko kontsolidazio fiskalaren araubidearen mendekoa.
Horrez gain, zehazten da zer kasutan aplikatuko den araudi autonomoa edo erkidea talde multinazional edo nazional handiak ez baditu bi talde fiskal Espainiako lurraldean foruko eta erkideko kontsolidazio fiskalaren araubidearen mende.
Aurrekari horiek guztiak direla eta, zerga berri hau sar daiteke Arabako zerga-ordenamenduan.

	HELBURUAK



	Azaldutakoaren arabera, araudi proiektu honen helburu nagusia da zerga osagarri berria sartzea Lurralde Historikoko zerga-ordenamendu juridikoan.

	EGON DAITEZKEEN ORDEZKO KONPONBIDE ARAUTUAK ETA EZ-ARAUTUAK
	Zerga berria arautzeko araugintzako bide egokia da foru arau bat egin eta onestea tributuaren oinarrizko elementuak zehazteko, Arabako Zergei buruzko Foru Arau Orokorraren 7. artikuluak xedatutakoaren arabera. 
Beraz, ez dago ordezko konponbiderik, ez arautua, ez eta ez-arautua ere, aipatutako foru arauaren erreserba-printzipioa aintzat hartuta.

	XEDAPENAREN HARTZAILEAK
	Araua talde multinazional edo talde nazional handietako zergadunentzat da haren artikuluen baitan.

